 Мевзу: Джумленинъ экинджи дередже азалары          

Макъсадлар:
-  джумленинъ экинджи дередже азаларынен таныш этюв;
-  джумлелернинъ грамматик негизлерини къайд этюв;

-  агъзавий ве язма нутукъларны инкишаф этюв;
                                   Дерснинъ кетишаты
I.Тешкилий къысым
    Селямлашув.

II. Талебелернинъ бильгилерини актуаллештирюв.

   -Дефтерлеринъизни ачынъыз, бугуньки санны язынъыз.   
Каллиграфик дакъкасы
- Бугунь насыл айнынъ сонъки куню сайыла?

- Насыл йыл мевсими бизнен сагълыкълаша?

- Демек ярын бизде насыл йыл мевсими башланаджакъ?
- «Къыш» сёзю насыл арифнен башлана?

- Келинъиз бу арифни догъру ве дюльбер язайыкъ. (талебелер Къ къ арифни язалар)

- «Къыш» сёзюнде къач ариф, сес ве эджа бар?

                    Къыш- 1 эджа, 1соз., 2тут.,3 ариф, 3 сес.
III.  Талебелернинъ дикъкъатыны джельп ютюв.

· Масалны саналаштырмакъ 
Куньлернинъ биринде джумленинъ баш ве экинджи дередже азалары топлашып, давалашмагъа башладылар:
Баш азалары: - Эй, экинджилер, къана чокъ лаф этменъиз! Биз джумленинъ эсас вазифесини беджеремиз, онынъ ичюн бизге Баш азалары дейлер! 
Тамамлайыджы: - Ёкъ!  Къана чекилинъиз! Бу биз эсас вазифени беджеремиз! 
Айырыджы: Догъру! Тамамлайыджы, догъру!
Ал: Эбет, достлар! Джумленинъ баш вазифесини биз беджеремиз!
Оджа: - Эй, джумле азалары, сакин олунъыз, тынчланынъыз! Джумледе эр бир азанынъ озь ери бар. Мына сизге вазифе: Къана, джумле азалары, берильген сёзлерден джумле тизинъиз! (орталыкъны, бем-беяз, къар, йымшакъ, чаршаф киби, къаплады.)  (Эр бир джумле азасына сёзлер бериле. Джумленинъ баш азалары вазифени тез беджерелер, экинджи дередже азалары исе о къадар джумле тизмеге тырыша эдилер, амма бир ич бир шей олмады.)
Оджа: - Сонъ, талебелер, насыл джумле азалары вазифени догъру беджердилер? Демек, джумленинъ насыл азалары эсас вазифени беджерелер? Я экинджи дередже азалары бизим нутугъымызда кереклерми? Эбет. (джумленинъ баш ве экинджи дередже азалары бирликте джумле тизелер) Джумленинъ экинджи дередже азалары нутугъымызны дюльбер, аэнкли япалар. Онынъ ичюн, урьметли экинджи дередже азалары, сиз джумледе ярдымджы вазифени беджересинъиз. Чокъ сагъ олунъыз. Сагълыкънен барынъыз ве къыраллыгъынъызда татлы-муаббет яшанъыз. (джумле азалары чыкъып кете)

· Раатлыкъ дакъикъасы  
      IV. Мевзу боюнджа чалышув. Янъы мевзуны анълатув.
- Демек, бугунь дерсте биз насыл азаларнен таныш оладжакъмыз?

- Дерсте нени огренеджексинъиз?

- Дерсимизнинъ макъсады не?

(талебелер дерснинъ мевзусыны ве макъсадыны айталар)

· Оджанынъ сёзю (оджа талебелерге джумленинъ экинджи дередже азаларыны анълата)

Тахтада джумле языла. (6 слайд)
Орталыкъны бем-беяз  къар йымшакъ чаршаф  киби къаплады.
- Талебелер, келинъиз джумлени талиль этейик. Биринджиден джумленинъ баш азаларыны бельгилейик. Олар насыл суаллерге джевап бергенлерини  ве джумледе нени анълаткъаныны текраралайыкъ. (тахтагъа бир талебе чыкъып джумленинъ баш азаларыны бельгилей). Джумледе даа насыл сёзлер къалды? Келинъиз оларгъа суаллер къойып талиль этейик. (талебелерге экинджи дередже азаларынынъ джедвели бериле) 

V. Пекитюв.

Иджадий иш. -Шимди, дерсимизни насыл анълагъанынъызны бильмек ичюн  «Эбет, ёкъ» оюныны кечиреджемиз.(Эр бир талебеге айры джедвеллер бериле)  
	1.
	Муптеда ве хабер джумленинъ баш дередже азалары
	
	

	2.
	Муптеда не япа? суальге джевап бере 
	
	

	3.
	Муптеда ким?не?кимлер? нелер? суаллерге джевап бере
	
	

	4.
	Хабер не япа? не япты? не япаджакъ?суаллерге джевап бере
	
	

	5.
	Экинджи дередже азалары джумленинъ баш азаларыдыр
	
	

	6.
	Айырыджы кимни? неден? не вакъыт? суаллерине джевап бере 
	
	

	7.
	Тамамлайыджы насыл? суалине джевап бере
	
	

	8.
	Ал кимнинъ? ненинъ? суаллерине джевап бере
	
	


(11 слайд)

Дерсте мен огрендим…

Дерсте бойле япылгъан ишлерни бегендим…

  VII. Эв вазифеси 

С.48 85-нджи иш                                    

